
[bookmark: _Toc59704772][bookmark: _Toc121489119][bookmark: _Toc57111449][bookmark: _Toc57111575][bookmark: _Toc57111617]I. ОПШТИ ОДРЕДБИ
[bookmark: _Toc59704773][bookmark: _Toc121489120]Област на примена
Член 1 [bookmark: _Toc57111618][bookmark: _Toc121489121]
(1) Со овој правилник се пропишуваат посебни услови за управување со реосигурување, соодветност на реосигурителното покритие и посебни услови за реосигурување кои се однесуваат на соодветноста на износите на максималниот самопридржај и максимално покритие во табелата на максимално покритие на друштвата за осигурување и/или реосигурување (во натамошниот текст: друштво за осигурување), како и општи насоки за процена на максимална можна штета и подготовка на програмата за планирано реосигурување на друштвата за осигурување. 
(2) Со овој правилник се пропишува и начинот на известување до Агенцијата за супервизија на осигурување (во натамошниот текст: Агенцијата) во врска со реосигурителното покритие на друштвото за осигурување.
[bookmark: _Toc57111450][bookmark: _Toc57111576][bookmark: _Toc57111619][bookmark: _Toc59704774][bookmark: _Toc121489122]Дефиниција на поимите
Член 2 [bookmark: _Toc57111620][bookmark: _Toc121489123]
За потребите на овој правилник се користат следните поими:
1) [bookmark: ДефиницијаЗакон]Закон – Закон за супервизија на осигурување.
2) [bookmark: ДефиницијаАгенција]Агенција - Агенција за супервизија на осигурување на Република Северна Македонија.
3) [bookmark: ДефиницијаДруштвоЗаОсигурување]Друштво за осигурување - друштво за осигурување и/или друштво за реосигурување кое има добиено дозвола за вршење работи на осигурување, односно реосигурување од страна на Агенцијата.
4) Друштво за реосигурување - друштво за реосигурување кое има добиено дозвола за вршење работи на реосигурување од страна на надлежен орган.
5) [bookmark: ДефиницијаДоговорЗаОсигурување]Договор за осигурување – договор за осигурување, договор за соосигурување, односно договор за реосигурување со кој друштвото за осигурување обезбедува осигурително, соосигурително, односно реосигурително покритие.
6) [bookmark: ДефиницијаДоговорЗаРеосигурување]Договор за реосигурување – договор за реосигурување, договор за соосигурување, односно договор за ретроцесија со кој друштвото за осигурување предава ризици во реосигурување, соосигурување, односно во ретроцесија.
7) Нето изложеност - нето износ на кој друштвото за осигурување се обврзало дека ќе го надомести од сопствените средства во случај на настанување на потенцијална штета за одреден договор за осигурување/портфолио.
8) Максимален самопридржај - максималниот нето износ на кој друштвото за осигурување е спремно да се обврзе дека ќе го надомести од сопствените средства во случај на настанување на потенцијална штета.
9) Максимално покритие - максималниот бруто износ на кој друштвото за осигурување е спремно да се обврзе дека ќе го надомести во случај на настанување на потенцијална штета.
10) [bookmark: ДефиницијаОвластенАктуар]Овластен актуар - лице кое има дозвола за работа како овластен актуар од Агенцијата.
11) [bookmark: ДефиницијаНазначенАктуар][bookmark: Clen113Stav1OdZakon]Назначен актуар - овластен актуар кој е назначен од друштво за осигурување согласно член 113 став (1) од Законот.
12) [bookmark: ДефиницијаДелВоРеосигурување]Дел во реосигурување – дел во реосигурување и/или соосигурување.
13) [bookmark: ДефиницијаДокументиранПроцес][bookmark: ДокументиранПроцес]Документиран систем - систем за кој друштвото за осигурување чува пишана документација која е уредна, документирана, компактна и комплетна и на основа на која може да се следи: кои се лицата инволвирани во процесот, какви активности спровеле овие лица, кого и како го известиле за спроведените активности и добиените резултати, кој донел извршни одлуки, кој добил известување за одлуките, дали и како се спроведени одлуките, дали се последователно следени итн. Документацијата може да вклучува: одлуки или други интерни документи донесени од страна на друштвото за осигурување, пишани работни планови, пишани мислења, електронска писмена комуникација, подготвени потпишани извештаи, записници од одржани состаноци и слично. Документацијата го опишува текот на работењето и треба да биде доволна трето лице кое не е инволвирано во процесот, на основа на истата да стекне целосно разбирање за процесот.
[bookmark: _Toc57111452][bookmark: _Toc57111578][bookmark: _Toc57111623][bookmark: _Toc59704776][bookmark: _Toc121489124]II. ОСНОВНИ ОДРЕДБИ
[bookmark: _Toc121489125]Стратегија за реосигурување
Член 3 [bookmark: _Toc57111622][bookmark: _Toc121489126]
(1) Друштвото за осигурување треба да има пропишана стратегија за управување со реосигурувањето која во секој момент соодветствува со целокупниот ризичен профил на друштвото за осигурување, правилата за управување со ризик, како и финансиската состојба на друштвото за осигурување.
(2) Стратегијата за управување со реосигурувањето од став (1) на овој член треба да ги вклучи сите аспекти од управувањето со реосигурување, вклучувајќи, но не и ограничено на:
1) утврдување на целите и клучните фактори при формулирање на стратегија за управување со реосигурувањето;
2) идентификување на лицата (органи на Друштвото за осигурување, лица по функција) кои се вклучени, како и нивната улога и одговорноста во врска со рамката за управување со реосигурување (на пример: при одобрување, следење и ревизија на стратегијата за управување со реосигурувањето и управување со реосигурителните договори), специфицирајќи како тие надлежности можат да бидат делегирани;
3) опис на процесот на утврдување, следење и ревизија на сопственото ниво на толеранција на ризик, вклучувајќи ги и клучните фактори кои се земени предвид (на пример: деловна стратегија, финансиската моќ и трошок за реосигурување);
4) опис на процесот за утврдување на најсоодветни видови договори за реосигурување, максималните самопридржаи и максималните покритија за целите на управување со изложеноста кон ризици, во контекст на нивото на толеранција на ризик (на пример, процена на соодветноста на лимитот кој ја покрива максималната изложеност, наспроти акумулација на повеќе штети или оцена за потребата да се обезбеди покритие за катастрофални ризици, итн);
5) опис на процесот на селекција и тековно следење на реосигурителите, вклучувајќи ги критериумите за проценка на кредитоспособноста и диверзификацијата на реосигурителите и проценка на потребата за реосигурителни депозити и колатерали;
6) опис на процесот за идентификација и следење на ризиците од реосигурителните активности, вклучувајќи, но не ограничено на: кредитната изложеност кон друштвата за реосигурување, ризиците од неликвидност за целите на покривање на рочната неусогласеност меѓу исплатата на штети и надоместоците од реосигурителите и друго;
7) опис на процесот на идентификација и следење на ризици од агрегација за релевантните класи, односно производи на осигурување;
8) опис на процесот и контролата на управување со реосигурителните договори (пример: склучувањето на договорите за реосигурување, собирање на надоместоците од друштвата за реосигурување и процесот на ревизија);
9) опис на вклученоста на реосигурителните брокери, доколку се дел од процесот, при набавката на реосигурување и критериумите за избор на брокери;
10) опис на процесот кој има за цел да осигура точна и соодветна документација во врска со договорите за реосигурување; и
11) опис на критериумите и процесот на користење на факултативно и фронтинг реосигурување, кое мора да биде обезбедено пред друштвото за осигурување да прифати ризик над сопствениот максимален самопридржај.
(3) Стратегијата за управување со реосигурувањето од став (1) на овој член е составен дел од општите правила за управување со ризик на друштвото за осигурување и треба да биде одобрена од органот на управување на друштвото за осигурување.
(4) Органот на управување на друштвото за осигурување треба да ја ревидира стратегијата за управување со реосигурувањето најмалку еднаш годишно, а почесто доколку постојат материјални промени во околностите релевантни за работата на друштвото за осигурување, неговата стратегија за преземање и управување со ризиците или квалитетот на друштвата за реосигурување со кои друштвото за осигурување склучува договори за реосигурување.

[bookmark: _Toc121489127]Програма за планирано реосигурување
Член 4 [bookmark: _Toc57111625][bookmark: _Toc121489128]
(1) Друштвото за осигурување за секоја деловна година треба да усвои програма за планирано реосигурување за деловната година, во зависност од структурата на осигурителното портфолио за деловната година.
(2) По исклучок од став (1) од овој член, друштвото за осигурување треба да ја ревидира програмата за планирано реосигурување и во текот на деловната година, ако се променат околностите во кои друштвото за осигурување работи, во услови кога постојат материјални промени во околностите релевантни за работата на друштвото за осигурување, неговата стратегија за преземање и управување со ризиците или квалитетот на друштвата за реосигурување со кои друштвото за осигурување склучува договори за реосигурување.
(3) Во програмата за реосигурување од став (1) од овој член друштвото за осигурување треба јасно да ја препознае имплементацијата на стратегијата за управување со реосигурување, утврдена во член 3 став (1) од овој правилник.
(4) Во програмата за реосигурување од став (1) од овој член друштвото за осигурување треба да утврди максимален самопридржај и максимално покритие, најмалку по класа на осигурување, а соодветно на преземените ризици.
(5) Програмата за планирано реосигурување за секоја деловна година мора да биде направена пред почетокот на деловната година за која се изготвува и најмалку треба да ги содржи следните елементи:
1) опис за тоа како стратегијата за реосигурување е имплементирана преку програмата за реосигурување;
2) идентификација на ризиците поврзани со реосигурувањето и опис на системот за нивно управување, вклучително и:
а. кредитен ризик: управувањето со кредитниот ризик поврзан со друштвата за реосигурување, вклучително со анализа на изложеноста на друштвото за осигурување кон едно друштво за реосигурување и кон повеќе друштва за реосигурување кои се дел од иста групација;
б. ризик од неликвидност: влијанието на реосигурувањето врз управувањето со ликвидноста и опис на механизмите кои друштвото за осигурување ги има поставено со цел намалување на ризикот од неликвидност во случај на поголеми штети/штетни настани;
3) опис на интерните контроли кои друштвото за осигурување ги воспоставило со цел да ја спроведе програмата за реосигурување;
4) износот на максималниот самопридржај и максималното покритие во табелата за максималното покритие за сите класи на осигурување за кои друштвото за осигурување има дозвола за работа, односно одделни ризици во рамките на класите на осигурување.
5) процедурите, основите и критериумите користени при процената на максималните можни штети по одделни класи на осигурување, односно одделни ризици во рамките на класите на осигурување. Доколку постојат ризици за кои Друштвото паушално одредува максимална можна штета, соодветните релативни износи треба да бидат вклучени во процедурите. 
6) опис на трити и/или факултативни договори по одделни класи на осигурување, односно одделни ризици во рамките на класите на осигурување, како и принципите за изборот на реосигурителното портфолио.
7) очекувана отпорност на програмата за реосигурување во случај на стрес состојби, вклучително стрес состојби поврзани со поголеми настани или со катастрофални настани.
8) анализа на портфолиото и перформансите од работењето на друштвото за осигурување во претходните години во контекст на влијанието на реосигурувањето, како и опис на тоа како истите овие резултати влијаеле врз одлуките за поставување на тековната програма за реосигурување;
9) спецификација на измени во тековната програма за реосигурување во однос на претходната година, со опис на причините поради кои се прави измената.
(6) Друштвото за осигурување е должно, на барање на Агенцијата, да демонстрира разбирање на програмата за реосигурување, рационалноста и целите на истата и да објасни зошто избраната структура на реосигурително портфолио е најсоодветна за друштвото за осигурување.
[bookmark: _Toc121489129]Систем на интерни контроли
Член 5 [bookmark: _Toc57111627][bookmark: _Toc121489130]
(1) Друштвото за осигурување е должно да воспостави документиран сеопфатен транспарентен систем и контроли во врска со реосигурувањето, кои имаат за цел да осигураат дека стратегијата за управување со реосигурувањето се применува и е усогласена со работата на друштвото за осигурување.
(2) За целите на воспоставување на системот и контролите од став (1) од овој член, друштвото за осигурување треба да пропише соодветни процедури за работа.
(3) Системот и контролите треба да го вклучат и процесот на одобрување на програмата за реосигурување, како и секое отстапување на програмата за реосигурување од стратегијата за реосигурување.
(4) Системот и контролите треба да вклучат и анализа на перформансите на програмата за реосигурување со цел да се осигура дека со истата се постигнати посакуваните цели и ги исполнува стратешките цели на друштвото за осигурување.
(5) Системот и контролите треба да ги идентификуваат и контролираат сите врски со процесот на преземање на ризици и дека планираното реосигурување е реализирано. Системот и контролите треба да осигураат навремена идентификација и информирање доколку преземачите на ризик ги надминат пропишаните лимити за преземените ризици и/или не ги почитуваат прописите на друштвото за осигурување.
(6) Системот и контролите треба  да обезбедат внимателен избор на друштва за реосигурување. Процесот за избор на друштво за реосигурување треба да земе предвид фактори како што се: репутацијата, финансиската состојба, експертизата и ризиците од договорните страни. Друштвото за осигурување треба да има свои методологии за проценка на ризиците на договорните страни. Ваквата проценка не треба да се потпира само на рејтингот на надворешните агенции за кредитен рејтинг. Друштвото за осигурување треба да води список на реосигурители кои се одобрени за пласирање во реосигурување и да ги постави процедурите за справување со ситуации кога има потреба да се проценат реосигурителите надвор од одобрената листа. Треба да постави внимателни ограничувања или упатства што ја рефлектираат безбедноста на одобрениот реосигурител, во однос на неговата максимална вкупна изложеност на кој било реосигурител или група на реосигурители. Исто така, треба да се воспостават процедури за следење на агрегираната изложеност за да се осигура дека овие граници или упатства не се прекршени; вклучително и процедури за да се осигура дека вишокот концентрации се враќаат во границите или упатствата. Друштвото за осигурување треба да ја разгледа и можноста за обезбедување на колатерал од друштвото за реосигурување, како средство за сигурност.
(7) Системот и контролите треба да обезбедат друштвото за осигурување да има воспоставени процеси за да се осигура дека целокупното известување од и до друштвата за реосигурување е навремено и комплетно и дека порамнувањата се вршат како што налага договорот за реосигурување. Друштвото за осигурување треба да обезбеди соодветни постапки за контрола со цел да обезбеди навремено собирање на надоместоците од реосигурување од друштвата за реосигурување. Друштвото за осигурување исто така, треба да има соодветни мерки за управување со ликвидниот ризик, вклучувајќи и барања за финансирање во разумни неповолни околности.
(8) Системот за известување на друштвото за осигурување треба да може да обезбеди навремена и ефективна комуникација на информациите за идентификување на потенцијалните разлики во стратегијата за управување со реосигурување. 
(9) Системот и контролите од ставот (1) на овој член, треба да бидат предмет на редовна ревизија.
[bookmark: _Процес_за_процена][bookmark: _Toc121489131]Правила за реосигурување
Член 6 [bookmark: _Toc121489132]
(1) Друштвото за осигурување може да склучи договор за реосигурување единствено со друштва за осигурување/реосигурување кои имаат дозвола за вршење работи на реосигурување и кои се предмет на супервизија.
(2) Друштвото за осигурување треба да обезбеди адекватно реосигурување на ризиците, согласно правилата за управување со ризик, стратегијата за реосигурување и програмата за реосигурување за деловната година. Друштвото за осигурување треба да го реосигура делот од преземените ризици кој го надминува неговиот максимален самопридржај, согласно табелата за максимално покритие.
(3) Ризикот предаден во реосигурување мора да соодветствува на ризикот преземен во осигурување како што е договорено со договорувачот на осигурувањето согласно полисата за осигурување. 
(4) За ризиците кои го надминуваат износот на максималното покритие определен согласно програмата за реосигурување, друштвото за осигурување обезбедува факултативни договори за реосигурување.
(5) Реосигурителната заштита со факултативни, односно трити договори за реосигурување кои покриваат ризици по полиси склучени во одреден период (за ризиците кои го надминуваат сопствениот максимален самопридржај согласно табелата за максимално покритие), мора да биде обезбедена пред склучувањето на оригиналните полиси за осигурување. Друштвото, како прилог на секоја полиса за реосигурување, треба да поседува доказ за датумот на кој осигурените ризици од полисата за реосигурување се прифатени од страна на реосигурителот(ите).
(6) Договорите за реосигурување не смее да вклучуваат значителен трансфер на финансиски ризик, наместо осигурителен ризик, и не смее да содржат прикриени заеми.
(7) Друштвото за осигурување е должно, на барање на Агенцијата, да ја објасни оправданоста за било какво несовпаѓање меѓу фактичкото реосигурително портфолио и програмата за реосигурување.
[bookmark: _Toc57111456][bookmark: _Toc57111582][bookmark: _Toc57111629][bookmark: _Toc59704780][bookmark: _Toc121489133]III. ДОПОЛНИТЕЛНИ ОДРЕДБИ
[bookmark: _Toc121489134]Реосигурување за зелена карта
Член 7 [bookmark: _Toc57111631][bookmark: _Toc121489135]
(1) Друштвото кое склучува полиси од одговорност од употреба на моторни возила за штети  настанати надвор од територијата на Република Северна Македонија - зелена карта, треба да склучи соодветен договор за реосигурување со неограничена обврска на реосигурителите за секој ризик, односно настан.
(2) За покритие на неограничената обврска не е соодветно да биде склучен само пропорционален договор за реосигурување. Следствено, Друштвото треба да склучи и договор за реосигурување на вишок на штета (XL договор) со цел да обезбеди целосно покритие на неограничените обврски.
(3) Во случаи кога XL договорот го реосигурува самопридржајот на Друштвото после примена на пропорционален договор за реосигурување, Друштвото треба да внимава на следното:
1) во пропорционалниот договор да не се применуваат агрегирани лимити;
2) по исклучок од претходната точка, доколку пропорционалниот договор вклучува агрегирани лимити, покритието во XL договорот треба да биде договорено така што ќе ги покрива сите обврски кои ги надминуваат тие лимити.

[bookmark: _Toc121489136]Максимален самопридржај и максимално покритие
Член 8 [bookmark: _Toc57111633][bookmark: _Toc121489137]
(1) Износот на максимален самопридржај треба да се определи во случај на настанување на потенцијална штета која може да се јави како резултат на:
1) настанување на штета од индивидуален ризик;
2) акумулација на штети во дадено портфолио; или 
3) вкупниот износ на штети во дадено портфолио.
(2) Износот на максимално покритие треба да се определи во случај на настанување на потенцијална штета која може да се јави како резултат на:
1) настанување на штета од индивидуален ризик;
2) акумулација на штети во дадено портфолио; или 
3) вкупниот износ на штети во дадено портфолио.
(3) Друштвото за осигурување одредува износ на максимален самопридржај и износ на максимално покритие по одделни класи на осигурување, односно одделни ризици во рамките на класите на осигурување, согласно овој правилник, како и согласно правилата и стандардите на актуарската професија.
(4) Во рамките на ризиците/класите на осигурување определени согласно став (3) од овој член, друштвото за осигурување определува максималниот самопридржај и максималното покритие за секој од случаите 1), 2) или 3) од став (1) и став (2) од овој член, доколку истото е соодветно за природата на ризиците кои се предмет на разгледување.
(5) Износите на максимален самопридржај од став (1) точки (1), (2) и (3) треба да бидат соодветни на:
1) стратегијата за реосигурување, особено степенот на аверзија кон ризик;
2) капиталот и маргината на солвентност;
3) профитната маргина вкалкулирана при пресметка на премијата; 
4) неурамнотеженоста во портфолиото изразена преку варијансата на вкупниот износ на штети;
5) структурата на портфолиото и агрегацијата на ризиците.
(6) Друштвото за осигурување е должно, на барање на Агенцијата, да ја објасни корелацијата на максималниот самопридржај со информациите од точките од став (5) од овој член, која претходно треба да биде елаборирана во стратегијата за реосигурување од член (2) став (3) точка 4) од овој правилник.
(7) Дополнително на став (5) од овој член максималниот самопридржај во случај на настанување на штета од индивидуален ризик не смее да биде поголем од 10% од капиталот на друштвото за осигурување пресметан на најскориот датум согласно Правилникот за видовите и описот на ставки што ќе се земат предвид при пресметка на капиталот на друштво за осигурување и/или реосигурување и треба да биде соодветен во целина.
(8) Друштвото за осигурување кое обезбедува покритие за колективни договори за осигурување задолжително определува износ на максимален самопридржај и износ на максимално покритие за соодветните ризици согласно став (1) точка 2) и став (2) точка 2) од овој член соодветно.
(9) Друштвото за осигурување кое обезбедува покритие за катастрофални ризици задолжително определува износ на максимален самопридржај и износ на максимално покритие за соодветните ризици согласно став (1) точка 2) и став (2) точка 2) од овој член соодветно.
[bookmark: _Toc121489138]Максимална можна штета
Член 9 [bookmark: _Toc57111635][bookmark: _Toc121489139]
(1) Друштвото за осигурување го одредува износот на максимална можна штета врз основа на детална анализа на природата на ризикот. Износот на максимална можна штета се одредува како процент од осигурената сума или лимитот на покритието, и треба да биде искажан во апсолутни износи.
(2) Друштвото за осигурување треба да се определи максимална можна штета за случај на настанување на потенцијална штета која може да се јави како резултат на: 
1) настанување на штета од индивидуален ризик;
2) акумулација на штети во дадено портфолио; или 
3) вкупниот износ на штети во дадено портфолио.
(3) Друштвото за осигурување  треба да подготви процедури, основи и критериуми за процена на максимална можна штета по одделни ризици кои ги презема.
(4) Основата за одредување на износот на максимална можна штета, во општ случај, треба да биде 100%-ен износ од осигурената сума – целосна штета. Помал процент може да се примени во исклучителни случаи, но само ако биде придружено со доволна аргументација.
[bookmark: _Toc121489140]Податоци
Член 10 [bookmark: _Toc57111637][bookmark: _Toc121489141]
(1) Друштвото за осигурување води евиденција во информатичкиот систем и чува информација, најмалку за:
1) износот на максимална штета по индивидуален ризик, соодветно за природата на ризиците, вклучително на ниво на договор за осигурување;
2) максималниот самопридржај по индивидуален ризик, соодветно за природата на ризиците, вклучително на ниво на договор за осигурување;
3) нето изложеноста по индивидуален ризик, соодветно за природата на ризиците, вклучително на ниво на договор за осигурување;
4) видови договори за реосигурување со кои е покриен секој договор за осигурување, доколку постои реосигурително покритие.
(2) За секој катастрофален ризик, друштвото за осигурување води евиденција во информатичкиот систем и чува информација од соодветните договори за осигурување, најмалку за податоците кои се релевантни за оцена на максималната можна штета на ниво на портфолио.
(3) За секој колективен договор за осигурување, друштвото за осигурување води евиденција во информатичкиот систем и чува информација, најмалку за податоците кои се релевантни за оцена на максималната можна штета на ниво на полиса за осигурување.

[bookmark: _Toc121489142]IV. ИЗВЕСТУВАЊЕ ДО АГЕНЦИЈАТА
[bookmark: _Toc121489143]Стратегија за реосигурување 
Член 11 [bookmark: _Toc57111639][bookmark: _Toc121489144]
(1) Друштвото за осигурување до Агенцијата ја доставува усвоената стратегија за реосигурување во рок од 7 дена од нејзиното донесување, во електронска верзија по електронска пошта.
(2)  Друштвото за осигурување до Агенцијата доставува измени и дополнувања на усвоената стратегија за реосигурување во рок од 7 дена од нивното донесување, во електронска верзија по електронска пошта.
(3) Друштвото за осигурување, најдоцна до 31.12. од тековната година, во електронска верзија по електронска пошта, доставува до Агенцијата акт од органот на управување за спроведување на член 3 став (4) од овој правилник.
Член 12 [bookmark: _Toc121489146]
(1) Друштвото за осигурување  е должно најдоцна до 31.12. од тековната деловна година, за наредната деловна година, во електронска верзија по електронска пошта, да доставува до Агенцијата:
1. програма за реосигурување согласно член 4 од овој правилник, одобрена од органот на управување;
2. мислење на назначениот актуар за адекватноста на максимален самопридржај имајќи ги предвид критериумите од член 8 од овој правилник, како и за постапките, основите и критериумите на друштвото за осигурување при одредување на максимална можна штета при преземањето ризици; 
3. обрасци ТМП(н.о.) и ТМП(ж.о.) кои се содржани во Прилогот кон овој правилник и се негов составен дел, во електронска форма на начин утврден од страна на Агенцијата.
(2) Доколку Друштвото ја ревидира програмата за планирано реосигурување согласно член 4 став (2) од овој правилник, ревидираната програма за планирано реосигурување друштвото ја доставува во рок од 7 дена од  денот на нејзиното донесување.
[bookmark: _Toc121489147]Обрасци за реосигурување 
Член 13 [bookmark: _Toc121489148]
(1) Друштвата имаат обврска да ги пополнуваат обрасците за реосигурување Рео-01, Рео-02, Рео-03, Рео-04 и Рео-05, кои се содржани во Прилогот кон овој правилник и се негов составен дел, и да ги достават до Агенцијата во електронска форма на начин утврден од страна на Агенцијата.
(2) Друштвото ги пополнува обрасците Рео-01 и Рео-02 за следните периоди:
од 1 јануари до 31 март од тековната година;
од 1 април до 30 јуни од тековната година;
од 1 јули до 30 септември од тековната година;
[bookmark: OLE_LINK1]од 1 октомври до 31 декември од тековната година,
и ги доставуваат до Агенцијата во рок од 30 дена од завршетокот на кварталот за кој се доставува извештајот.
(3) Друштвото ги пополнува обрасците Рео-03 и Рео-04 за следните периоди:
од 1 јануари до 31 март од тековната година;
од 1 јануари до 30 јуни од тековната година;
од 1 јануари до 30 септември од тековната година;
од 1 јануари до 31 декември од тековната година,
и ги доставуваат до Агенцијата во рок од 30 дена од завршетокот на кварталот за кој се доставува извештајот.
(4) Дополнително, обрасците Рео-01, Рео-02, Рео-03, Рео-04 и Рео-05, Друштвото ги пополнува за периодот од 1 јануари до 31 декември од тековната година и ги доставува со годишните финансиски извештаи.

[bookmark: _Toc57111479][bookmark: _Toc57111605][bookmark: _Toc57111671][bookmark: _Toc59704803][bookmark: _Toc121489149]VII. ПРЕОДНИ И ЗАВРШНИ ОДРЕДБИ
[bookmark: _Toc59704804][bookmark: _Toc121489150]Престанок на прописи
Член 14 [bookmark: _Toc57111672][bookmark: _Toc121489151]
Со денот на влегување во сила на овој правилник престанува да важи Правилникот за соодветноста на реосигурителното покритие, методот за пресметка на износот на максимално покритие на друштвото за осигурување во табелата за максимално покритиe и методот за пресметување на максимална можна штета  („Службен весник на Република Македонија“ бр. 189/2013 и 90/2016).
[bookmark: _Toc59704805][bookmark: _Toc121489152]Примена на поединечни одредби
Член 15 [bookmark: _Toc121489153]
(1) Одредбите од членoвите 3, 4 и 5 од овој правилникот, ќе започнат да се применуваат со усвојување на програмата за планирано реосигурување за деловната година 2024.
(2) Одредбите од член 10 од овој правилник, ќе започне да се применува почнувајќи од 1.1.2024 година.

[bookmark: _Toc59704806][bookmark: _Toc121489154]Влегување во сила
Член 16 [bookmark: _Toc121489155]
Овој правилник влегува во сила наредниот ден од денот на објавувањето во „Службен весник на Република Северна Македонија“.


Бр. ___________________.	                                   Претседател на Советот на експерти на Агенцијата
На ден __.__.2023 година.                                                                                 Крсте Шајноски

